
Memorias dunha terra (1973) é unha colección de relatos que recollen as
lembranzas dun escritor xa maduro, que, desde a altura dos anos, evoca con
melancolía, pero sen amargura, o tempo feliz da nenez e a primeira mocidade.
Escritos cunha prosa brillante e de gran plasticidade, elaborados con vellas
vivencias que a literatura transforma nunha arte sinxela e gozosa, amable e
tranquila, como o remanso apetecido despois de moitos anos de voltas e
reviravoltas, estes relatos recollen situacións e personaxes da mocidade do autor
na comarca da Ulla.

